
BUILDING A SAFE AND RESILIENT CANADA

Mga Biktima Ng Krimen 
Manatiling Mayroong Balita



PUBLIC SAFETY CANADAii

The information in this booklet is presented in Tagalog.  
This publication is also available in other languages through the National 
Office for Victims at 1-866-525-0554 or email  
NationalOfficeforVictims@ps-sp.gc.ca.

Les renseignements contenus dans le présent livret sont  
présentés en Tagalog. Il est également possible d’obtenir la  
publications dans une autre langue auprès du Bureau national  
pour les victimes d’actes criminels au 1-866-525-0554 ou par  
courriel à Bureaunationalpourlesvictimes@sp-ps.gc.ca.

© Her Majesty the Queen in Right of Canada, 2012

Cat. No.: PS4-69/2012Tl-PDF
ISBN: 978-0-662-03728-6



MGA BIKTIMA NG KRIMEN: MANATILING MAYROONG BALITA 1

Mga Biktima Ng Krimen 
Manatiling Mayroong Balita

Sa ilalim ng batas ng Canada, ang mga biktima ng pederal 
na nagkasala (mga nagkasala na binigyan ng sentensiya ng 
dalawang taon o higit pa sa kulungan o na nasa ilalim ng 
kapangyarihan ng Correctional Service of Canada [Correctional 
Service of Canada (CSC) o ng Parole Board of Canada [Parole 
Board of Canada (PBC)] ay may karapatang tumanggap ng 
ilang impormasyon tungkol sa taong puminsala sa kanila. Ang 
impormasyon na ito ay hindi ibinibigay nang kusa - kailangan 
ang nakasulat na hiling sa CSC o PBC sa pamamagitan ng 
paraan na karaniwang tinatawag na registering o pagrehistro.

Ang buklet na ito ay isang gabay na nagbibigay sa mga biktima 
ng impormasyon tungkol sa mga bagay na karapat-dapat nilang 
malaman, kung paano makukuha ang impormasyon na ito, ang 
magagawa ng mga biktima sa pagbigay ng desisyon ng CSC o 
PBC, at iba pang mga serbisyo na inaalok sa pederal na antas.

Mayroon Ka Bang Karapatang Tumanggap 
Ng Impormasyon?
Ikaw ay mayroong karapatang tumanggap ng impormasyon 
kung:

 § ikaw ay sinaktan (may nawala sa iyo o nasaktan ang 
iyong katawan o damdamin) dahil may taong lumabag 
sa batas, kahit na ang taong nanakit sa iyo ay hindi 
dinimanda o nahatulan para sa pagkakasala laban sa 
iyo pero nagreklamo ka sa pulis o Crown Attorney 
[Crown Attorney/procureur de la Couronne]; o kaya

 § ikaw ay ang asawa, kamag-anak, kapareha o dependant 
ng biktima, o nananagot para sa pangangalaga o suporta 
ng isang biktima, ayon sa batas o custody kung saan ang 
mga biktima ay hindi makakilos para sa kanilang sarili 
(halimbawa, ang biktima ay may sakit, may kapansanan, 
o isang bata); o

 § ikaw ang nananagot para sa pangangalaga o suporta ng 
(mga) dependant ng biktima kung saan ang biktima ay 
namatay o kaya hindi makakilos para  
sa kanyang sarili.

Paano Mo Matatanggap Ang Impormasyon?
Ang impormasyon tungkol sa isang nagkasala ay hindi kusang 
ibinibigay. Ikaw o sinumang binigyan mo ng nakasulat na 
awtoridad na kumilos para sa iyo bilang iyong kinatawan 
ay kailangang magbigay ng nakasulat na hiling para sa 
impormasyon, na karaniwang tinatawag na “registering” 
[“registering/inscription”]. Kung ang sentensiya ng nagkasala 
ay dalawang taon o higit pa, maaaring kontakin ng mga tao ang 
CSC o PBC upang humingi ng impormasyon. Pagkatapos mo 
magrehistro doon sa isa o sa kabilang organisasyon, magiging 
karapat-dapat kang tumanggap ng impormasyon mula sa 
dalawang organisasyon na ito.

Kung ang nagkasala ay nasa ilalim ng kapangyarihan ng 
probinsiya (ibig sabihin, ang nagkasala ay may sentensiya  
ng kulang sa dalawang (2) taon, maaari mong kontakin  
ang victim service office ng probinsiya o ang PBC, maliban  
sa Ontario at Quebec, kung saan mayroon silang sariling  
provincial parole boards.

Paano Ka Magrerehistro?
Upang malaman kung paano magrehistro para sa federal victim 
notification service at makakuha ng ibang pangkalahatang 
impormasyon, tumawag sa CSC sa 1-866-806-2275 o sa PBC sa 
1-866-789-INFO (4636). Maaari mong tawagan ang mga libreng 
matatawagang numero na ito mula sa anumang lugar sa Canada 
at Estados Unidos. Maaari mo ring bisitahin ang kanilang mga 
website sa: csc-scc.gc.ca/victims-victimes o pbc-clcc.gc.ca.

Upang masiguro na ikaw ay patuloy na makakakuha sa tamang 
panahon ng mga paunawa mula sa CSC o PBC, mahalagang 
sabihin mo sa mga ahensyang ito kapag nagbago ang iyong 
impormasyon.

Upang malaman kung paano magrehistro para sa provincial 
victim notification services, maaari mong tawagan ang iyong 
regional victim services, ang PBC, o para sa probinsiya ng 
Ontario, ang Ontario Parole Board [Ontario Parole Board/
Commission ontarienne des libérations conditionnelles] sa 
1-888-579-2888, o para sa probinsiya ng Quebec, ang Quebec 
Parole Board [Quebec Parole Board/Commission québécoise des 
libérations conditionnelles] sa 1-866-909-8913. Para malaman 
kung sino ang tatawagan para sa provincial o regional victim 
services sa iyong lugar, maaari kang maghanap sa pambansang 
online sa Victim Services Directory [Victim Services Directory 
(VSD) /Répertoire des services aux victimes (RSV)], na 
pinamamahalaan ng Policy Centre for Victim Issues sa 
Department of Justice Canada [Department of Justice Canada]. 
Maaari mong i-access ang VSD sa: 
justice.gc.ca/eng/pi/pcvi-cpcv/vsd-rsv/index.html.

Ano Ang Impormasyon Na Karapat-Dapat 
Mong Matanggap?
Kapag nagrehistro ka sa CSC o PBC, ibibigay sa iyo ang 
sumusunod:

 § ang pangalan ng nagkasala; 
 § ang pagkakasala at ang hukuman na humatol sa nagkasala;
 § ang petsa kung kailan magsisimula ang sentensya at 

ang kahabaan ng sentensya; at
 § ang pagiging karapat-dapat ng nagkasala at mga petsa 

ng pagrepaso para sa temporary absences, day parole  
at full parole.

Bukod pa rito, bilang rehistradong biktima, maaari ka ring 
mabigyan ng sumusunod na impormasyon, kapag hiniling at 
kung ibibigay ng Commissioner ng CSC o ng Chairperson ng 
PBC, kung ang kabutihan na makuha mo ang impormasyon 
ay lubos na mas mahigit kaysa sa anumang paglabag sa pagka-
pribado ng nagkasala na maaaring mauwi sa paglabas ng 
impormasyong ito.

 § ang edad ng nagkasala;
 § ang pangalan at lugar ng kulungan kung saan nagsisilbi 

ng sentensya ang nagkasala;
 § kung ang nagkasala ay nilipat, ang buod ng mga 

dahilan para sa paglipat at ang pangalan at lugar ng 
kulungan kung saan nagsilbi ng sentensya, kasama ang 
maagang paunawa, kapag maaari, ng mga paglipat sa 
minimum security na mga bilangguan;

 § buod ng mga programa kung saan ang nagkasala ay 
kalahok o lumahok;

 § buod ng anumang malalaking disiplinaryong pagkasala 
ng nagkasala;

 § ang petsa, kung mayroon man, kung kailan 
makakalabas nang walang bantay o nang may bantay 
ang nagkasala para sa temporary absences, work 
release, parole, o statutory release;

 § ang petsa ng anumang hearing o pagdinig sa PBC;
 § anumang mga kondisyon na nakakabit sa temporary 

absence, work release, parole, o statutory release ng 
nagkasala;

 § ang mga dahilan para sa at ang destinasyon ng nagkasala 
kapag siya’y lumabas para sa anumang temporary 
absence, work release, parole o statutory release, at 
kung ang nagkasala ay pupunta malapit sa iyo habang 
nagbibiyahe patungo sa destinasyon na iyon; at

 § kung ang nagkasala ay nasa custody, at kung hindi, 
bakit

Kung ang nagkasala ay inilipat sa isang provincial 
correctional facility, maaaring matanggap mo ang pangalan 
ng probinsiya na kinaroroonan ng facility na iyon. Maaari 
mo rin hilingin ang mga desisyon ng PBC mula sa kanilang 
Decision Registry [Decision Registry/Registre des décisions]. 
Maaaring kasama dito ang mga dahilan para sa mga 
desisyon kaugnay ng conditional release, pagbalik sa preso, 
detention, at mga desisyon at dahilan ng Appeal Division 

[Appeal Division/Section d’appel] ng PBC. Maaaring 
hindi isama ng PBC sa mga nakasulat na desisyon na ito 
ang impormasyon na maaaring magbigay ng lihim na 
pinanggalingan ng impormasyon, maaaring magbigay-
peligro sa kaligtasan ng isang tao, o sumagabal sa pagbalik 
ng isang nagkasala sa lipunan bilang isang mamamayan na 
masunurin sa batas.

Mayroon Kang Tinig Sa Mga Proseso Ng 
Corrections At Parole
Malugod na tinatanggap ng CSC at PBC ang anumang 
impormasyon na mayroon ka tungkol sa mga alalahanin  
sa kaligtasan at naging epekto ng pananakit sa iyo, sa iyong 
pamilya o sa komunidad. Sa anumang oras, maaaring ibigay 
ng mga biktima ang impormasyong ito o anumang iba pang 
impormasyon na sa palagay nila’y makabuluhan para sa CSC 
o PBC. Maaari mo ring hilinging dumalo sa pagdinig para 
sa parole ng nagkasala bilang tagamasid, at maaari kang 
bumasa ng nakasulat na pahayag sa mga miyembro ng PBC, 
kung saan nakasulat ang pangkatawan, pang-damdamin  
at/o kaya pansalaping epekto ng pagkakasala o krimen sa iyo. 
Kung hindi mo magagawa ito, o kung ayaw mong dumalo sa 
pagdinig para sa parole, maaari kang magbigay ng nakasulat 
na pahayag o video o audio recording ng iyong pahayag, 
at ito’y ibibigay sa mga miyembro ng PBC sa pagdinig para 
sa parole. Ang anumang sasabihing pahayag ay dapat may 
kasamang nakasulat na kopya ng iyong pahayag oral na 
pagbibigay. Kailangan ng PBC ang nakasulat na kopya ng 

iyong pahayag 30 araw bago ng pagdinig kung hindi ito 
nangangailangan ng pagsasalin sa ibang wika at 45 araw 
kung kailangan ito isalin sa ibang wika.

Maaari ka rin mag-apply sa pondo para sa Victims 
fund [Victims Fund/Fonds d’aide aux victimes], na 
pinamamahalaan ng Department of Justice Canada, para 
sa tulong sa pananalapi upang magpunta sa mga pagdinig 
ng PBC para sa nagkasala na nanakit sa iyo. Dapat kang 
magrehistro sa CSC o sa PBC upang makakuha ng tulong. 
Ang Victims Fund ay nagbibigay rin ng tulong sa pananalapi 
para sa isang taong magbibigay-suporta na sasama sa isang 
rehistradong biktima sa mga pagdinig ng PBC.

Para sa impormasyon tungkol sa Victims Fund, bisitahin ang 
website ng Department of Justice Canada sa:  
justice.gc.ca/eng/pi/pcvi-cpcv/fun-fin2.html.

Makakarating Ba Sa Nagkasala Ang  
Impormasyon Na Ibibigay Mo?
Ang personal na impormasyon tungkol sa iyo, tulad ng iyong 
tirahan, telepono at kung paano ka makokontak, ay hindi 
ibibigay sa nagkasala. Gayunman, utos ng batas sa CSC at sa 
PBC na ibunyag sa nagkasala ang anumang impormasyon 
na isasaalang-alang kapag gumagawa ng desisyon, kasama 
ang impormasyon na ibinigay ng isang biktima, o buod ng 
impormasyon na iyon.

Paano Ginagamit Ng CSC Ang Impormasyon 
Na Ibinigay Mo?
Kung ikaw ay nagbigay sa hukuman ng Pahayag Ukol sa 
Epekto sa Biktima [Victim Impact Statement/Déclaration 
sur les répercussions sur la victime] nang ikaw ay binigyan 
ng sentensiya, tatanggapin ito ng CSC kasama ng ibang 
mga dokumento ng korte sa file ng nagkasala. Sa anumang 
panahon habang isinasagawa ang sentensiya, maaaring 
magsumite ng nakasulat na pahayag, na nagbibigay ng 
impormasyon na makakatulong sa CSC sa kanilang proseso 
ng pagdedesisyon. Ang impormasyon ng biktima na ibinigay 
sa CSC ay ibinabahagi sa PBC at ito’y ginagamit:

 § kapag gumagawa ng mga desisyon para sa seguridad 
ng kulungan, na kinakailangan upang protektahan ang 
lipunan;

 § sa pagbigay na rekomendasyon sa PBC kung bibigyan 
o hindi bibigyan ang nagkasala ng kondisyonal 
na paglaya, gaya ng parole, at kung anong tanging 
kondisyon ang ipapataw sa paglaya;

 § sa pagbigay ng mga desisyon tungkol sa kung dapat 
palayain ang nagkasala sa isang temporary absence o 
work release; at

 § sa pagtatasa ng pangkalahatang panganib 
na magkakasala muli ang nagkasala at kung 
mangangailangan ng mga programa.

Paano Ginagamit Ng PBC Ang Impormasyon 
Na Iyong Ibinigay?
Ang impormasyon na iyong ibinigay sa PBC ay mahalaga para sa 
pag-unawa ng malubhang krimen at suriin kung ang nagkasala 
ay alam ang pananakit na kanyang nagawa. Ang impormasyon 
na ito ay tutulong sa PBC sa pagsuri kung:

 § ang nagkasala ay maaaring magkasala muli kung 
pinalaya sa conditional release;

 § maaaring kailangan ng mga karagdagang kondisyon 
upang pamahalaan ang isang partikular na panganib, 
lalo na kung ang nagkasala ay maninirahan malapit sa 
iyo o isang miyembro ng iyong pamilya. Halimbawa, 
maaaring magpataw ang PBC ng isang tanging 
kondisyon na hindi ka kontakin ng nagkasala.

Naghahanda Sa Paglaya Ng Isang Pederal 
Na Nagkasala?
Kung mayroong kang mga alalahanin sa iyong kaligtasan 
hinggil sa conditional release ng nagkasala na naminsala sa iyo, 
mayroon kang ilang bagay na maaaring gawin bago bumalik sa 
komunidad ang nagkasala. Halimbawa:

 § kunin lagi ang pinakabagong balita - magrehistro sa 
CSC o PBC;

 § sabihin sa CSC o PBC ang iyong mga alalahanin;
 § abisuhan ang pulis sa iyong lugar tungkol sa darating 

na pagpapalaya sa nagkasala;
 § hilingin ang suporta ng komunidad;
 § gumawa ng mga planong pangkaligtasan batay sa mga 

natatanging pangangailangan at impormasyon kabilang 
ang mga personal na kinakailangang seguridad sa 
bahay at sa publiko;

 § itago ang lahat ng mga dokumento mula sa pulis, mga 
korte at corrections/parole tungkol sa nagkasala at 
irekord ang anumang (mga) bawal na paglapit sa iyo;

 § ireport ang anumang mga bagong pagkakasala o mga 
paglabag na nagawa ng nagkasala; at

 § mag-apply para sa isang peace bond.



PUBLIC SAFETY CANADA12

Para sa impormasyon tungkol sa paghahanda para sa 
pagpapalaya ng isang pederal na nagkasala, tumawag sa libreng 
telepono ng National Office for Victims [National Office for 
Victims] sa 1-866-525-0554 o pumunta sa kanilang website sa: 
publicsafety.gc.ca/nov.

MGA PEDERAL NA SERBISYO  
PARA SA MGA BIKTIMA

Public Safety Canada:  
National Office for Victims
Ang National Office for Victims, Public Safety Canada 
[National Office for Victims, Public Safety Canada] ay 
ang gumaganap bilang pangunahing mapagkukunan ng 
impormasyon at suporta tungkol sa federal corrections. 
Bilang bahagi ng kanilang tungkulin, ginagawa ng opisina ang 
sumusunod:

 § sinisigurado na kasama ang pananaw ng biktima sa 
paglikha ng pambansang patakaran;

 § paggawa ng mga produktong magbibigay-impormasyon 
na ibibigay sa mga biktima, mga tagapagbigay ng 
serbisyo sa biktima, at pangkalahatang publiko;

 § mayroong walang-bayad na linya, 1-806-525-0554, 
na maaaring tawagan ng mga biktima upang kumuha 
ng impormasyon tungkol sa mga serbisyo sa biktima 
na makukuha sa Canada mula sa anumang lugar sa 
Canada o Estados Unidos; at

 § nagbibigay ng mga referral sa CSC at sa PBC tungkol sa 
mga natatanging katanungan.

Para sa karagdagang impormasyon, bisitahin ang website ng 
National Office for Victims sa: publicsafety.gc.ca/nov.

Correctional Service of Canada: 
Victim Service Unit
Bukod pa sa pagrehistro ng mga biktima, ang Victim Services 
Unit ng CSC ay mayroong handang Regional Victim Services 
Managers at Victim Services Officers na magbibigay ng 
impormasyon na inilarawan na sa seksyon 26 ng Corrections and 
Conditional Release Act [Corrections and Conditional Release 
Act / Loi sur le système correctionnel et la mise en liberté sous 
condition]. Ang Unit ay nagbibigay ng paunawa sa biktima at 
tumatanggap ng mga pahayag ng biktima, sumasagot sa mga 
tanong ng biktima tungkol sa federal corrections at pamamahala 
ng parole, at nagbibigay ng pangkalahatang impormasyon at 
referrals sa lokal, pang-probinsiya, pederal at territorial na 
mga ahensiya na nagbibigay-serbisyo sa mga biktima. Para 
sa karagdagang impormasyon, tumawag sa walang-bayad na 
telepono ng CSC sa 1-866-806-2275 o bisitahin ang kanilang 
website sa: csc-scc.gc.ca/victims-victimes.

Correctional Service of Canada: 
Restorative Justice Division
Ang CSC ay nakikipagtulungan at nagbibigay rin ng mga 
serbisyo para sa victim-offender mediation sa pamamagitan ng 
Restorative Opportunities Program para sa mga taong nangan-
gailangan nito. Ang paglahok ay kusang-loob. Para sa karagda-
gang impormasyon, tawagan ang Restorative Justice Division 
ng CSC sa 613-947-7309 o bisitahin ang kanilang website sa: 
csc-scc.gc.ca/text/ri/index-eng.shtml.

Parole Board of Canada:  
Regional Communications Officers 
Ang PBC ay may grupo ng Regional Communications Officers 
sa bawat distrito na nagbibigay ng impormasyon at serbisyo sa 
rehistradong biktima. Ang mga opisyal na ito ay nagrerehistro 
ng mga biktima, nagbibigay ng impormasyon sa mga biktima na 
binanggit kanina at na nakatakda sa seksyon 142 ng Corrections 
and Conditional Release Act. Bukod pa rito, sinasagot nila 
ang mga tanong hinggil sa proseso at mga pamamaraan 
ng pagdesisyon tungkol sa parole; binibigyan nila ang mga 
rehistradong biktima ng impormasyon ukol sa mga desisyon 
sa pagpapalaya, kapag hiniling, at pinapayuhan nila ang mga 
biktima tungkol sa ibang mga serbisyo at mapagkukunan ng 
impormasyon. Ang Regional Communications Officers ay 
nagbibigay rin ng tulong at impormasyon hinggil sa paghanda ng 
mga pahayag ng biktima na ibibigay sa pagdinig ng PBC at handa 

silang dumalo sa mga pagdinig ng PBC kasama ng mga biktima 
upang sagutin ang mga tanong tungkol sa pagdinig.

Para sa karagdagang impormasyon, tumawag sa PBC nang libre 
sa 1-866-789 -INFO o bisitahin ang website sa: pbc-clcc.gc.ca.

Department of Justice Canada: 
Policy Centre for Victim Issues
Ang Policy Centre for Victim Issues [Policy Centre for Victim 
Issues (PCVI)] sa Department of Justice Canada [Department of 
Justice Canada] ang namumuno sa pederal na patakaran tungkol 
sa biktima ng krimen. Kabilang sa mga pangunahing tungkulin 
ng PCVI ang:

 § reporma ng batas at paglikha ng patakaran;
 § pamumuno sa mga pederal/probinsiyal/territorial na 

pamahalaan;
 § pagbigay ng publikong edukasyon at outreach sa mga 

organisasyon na nagbibigay-serbisyo sa biktima;
 § pamumuno sa mga aktibidad sa buong mundo para sa 

ikabubuti ng mga biktima ng krimen;
 § pagdagdag ng kaalaman sa sistema ng hustisya para 

sa krimen tungkol sa mga paksa na hinaharap ng mga 
biktima ng krimen: at

 § pagbigay ng tulong sa pananalapi at pagpopondo sa 
proyekto sa pamamagitan ng Victims Fund, kasama ang:
– pagpopondo ng proyekto upang suportahan ang 

mga inisyatibo na tumutugon sa mga epekto ng 
pagiging-biktima, pagbigay ng unawa o dagdagan 
ang/magdibelop ng mga serbisyo sa biktima;

– pagbigay-tulong sa pananalapi para sa mga 
rehistradong biktima at suporta upang makapunta 
ang mga tao sa mga pagdinig ng PBC;

– pagbigay-tulong sa pananalapi sa Canadians na 
naging biktima ng malubhang insidente sa ibang 
bansa (mga partikular na malubhang krimen);

– pagpondo sa probinsiya at territories upang 
isakatuparan ang batas tungkol sa biktima, 
magbigay ng mga serbisyo sa biktima, at magtayo ng 
programa ng tulong na pinansyal sa kanilang mga 
kapangyarihan.

– pagpondo para sa pagdibelopng o pagdagdag sa 
Child Advocacy Centres [Child Advocacy Centres/
Centres d’appui aux enfants]; at

– pagpondo para sa pagdibelop ng mga serbisyo sa 
biktima na sensitibo ayon sa kanilang kultura, para 
sa mga pamilya ng mga nawawala o pinatay na mga 
babaeng Aboriginal.

Para sa karagdagang impormasyon, tawagan ang PCVI nang 
libre sa 1-866-544-1007 o bisitahin ang website sa:  
justice.gc.ca/eng/pi/pcvi-cpcv.

Federal Ombudsman for Victims of Crime
Ang Office of Federal Ombudsman for Victims of Crime [Office 
of the Federal Ombudsman for Victims of Crime (OFOVC)] ay 
isang tanggapan ng pederal na pamahalaan na nagtatrabaho 
upang matugunan ang mga pananagutan nito hinggil sa mga 
biktima ng krimen. Ang OFOVC ay nag-uulat mismo sa Minister 
of Justice at tumutulong sa mga biktima ng krimen at kanilang 
mga pamilya sa pamamagitan ng:

 § pagbigay-alam sa mga biktima tungkol sa mga pederal 
na programa at mga serbisyo na ginawa upang tulungan 
sila;

 § pagtugon sa mga reklamo na ginawa ng mga 
biktima tungkol sa mga departamento ng pederal na 
pamahalaan, mga ahensiya, mga empleyado, mga batas 
o mga patakaran;

 § pagsabi sa mga biktima kung nasaan ang mga 
programa at mga serbisyo sa kanilang siyudad o 
probinsiya na maaaring makatulong sa kanila;

 § pagkilala sa mga paksa na mayroong negatibong  
epekto sa mga biktima; at

 § paggawa ng mga rekomendasyon sa pederal na 
pamahalaan tungkol sa paraan ng paggawa ng 
positibong pagbabago para sa mga biktima ng krimen.

Para sa karagdagang impormasyon at/o upang magreklamo, 
tawagan ang OFOVC nang libre sa 1-866-481-8429 o bisitahin 
ang website sa: victimsfirst.gc.ca.


